«Кредит нарығының жағдайы және өлшемдерінің болжамы» екінші деңгейдегі банктерге зерттеу жүргізу, 2013 жылғы қазан
2013 жылғы 3-тоқсанның  қорытындылары  бойынша қарыз алушылар тарапынан  кредиттік ресурстарға сұраныс корпоративтік секторда баяулады, осы уақытта бизнес түрлері бойынша сұраныс динамикасы әртүрлі болды: шағын  және  орта  бизнес секторында  сұраныстың  баяулауы байқалды, сол кезде  ірі бизнес тарапынан  өсу  байқалды.  Банктер арасындағы сақталып  отырған  бәсекелестік қаржылық емес секторда  кредит саясатының бұдан әрі жұмсаруына ықпал етті,  бұл ретте кредиттеудің бөлшек сегментінде банктер  кредит тәуекелін және өтімділік тәуекелін азайту мақсатында кредит саясатын қатаңдатты. Банктердің несие портфеліндегі стресстік кредиттердің  жоғары  деңгейі  және  ұзақ мерзімді  қорландыруға шектеулі қол жеткізу, банктердің пікірі бойынша бұрынғысынша басым  түрде анағұрлым «қысқа» бөлшек кредиттеуге  бағытталған  кредит саясатын айқындайтын негізгі факторлар болып табылады. Осыған байланысты банк секторында кредиттеудің өсуінің негізгі қозғаушы  күші болып  тұтынушылық кредиттеу қалып отыр.
Корпоративтік секторды кредиттеу нарығы

Банктердің кредит саясатын анағұрлым елеулі  жұмсартуға қарамастан 2013 жылғы  3-тоқсанда өткен кезеңмен салыстырғанда қаржылық  емес ұйымдар секторында сұраныстың елеулі өсуі байқалған ірі бизнесті қоспағанда, кредитке сұраныстың  өсуінің баяулауы  байқалды. Банктердің  пікірі  бойынша ұзақ мерзімді  қорландыру тапшылығы келесі  тоқсанда  кредит саясатын қатаңдатуға  ықпал етуі  мүмкін, бұл өз кезегінде, шағын және орта бизнес тарапынан сұраныстың бұдан әрі  баяулауына әкелуі  мүмкін, ал  ірі бизнеске  қатысты кредит саясатын  бұрынғы деңгейде сақтау  бойынша ниет сұраныс деңгейіне ықпал етпеуі  тиіс.
	1-диаграмма. Кредиттік ресурстарға сұранысының және ұсыныстың өзгеруі, респонденттердің %-ы  (корпоративтік сектор)

	Дереккөзі: ҚРҰБ 


Зерттеліп  отырған кезеңде 2-тоқсанмен салыстырғанда  кредитке  сұраныстың  баяулауы  байқалды (1-диаграмма)
. Мәселен, корпоративтік сектор тарапынан кредиттерге сұраныстың өсуін атап өткен банктердің үлесі 59%-дан 56%-ға дейін азайды. Сұраныстың бәсеңдеуі аясында банктердің кредиттеу ниеті ағымдағы жылғы 3-тоқсанда өткен кезеңмен салыстырғанда күшейді (35%-дан 44%-ға дейін), бұл кредит саясатын жұмсартуда көрініс тапты: пікіртерімге қатысқандардың 9%-ы жұмсарғандығы туралы мәлімдесе, 91%-ы  өзгеріссіз қалдырған (2- диаграмма). Банктердің пікірінше, шағын және орта бизнесті кредиттеу деңгейінің жоғары болмауы ұзақ ресурстар жеткіліксіздігімен ғана емес, «Жол картасы - 2020» кредиттеу бағдарламасының шеңберіндегі қаржыландырудың тоқтатыла тұруымен түсіндіріледі. Бұл ретте 2013 жылғы 3-тоқсанда ҚҚК
 деректері бойынша қаржылық емес ұйымдарды кредиттеудің өсу қарқыны өткен жылдың осындай кезеңімен салыстырғанда 8,5%-ға өсті. 
	2-диаграмма. Кредиттеу субъектілері бойынша кредит саясатының өзгеруі 

	Дереккөзі: ҚРҰБ


Салалар бойынша үшінші тоқсанда сауда, өндіруші және өңдеуші өнеркәсіп саласының кәсіпорындары ең көп кредиттелетін кәсіпорындар болуын жалғастыруда. Бұл ретте шағын және орта бизнес саласындағы саудамен және қызмет көрсетумен байланысты секторларды банктер неғұрлым болашағы бар салалар деп санайды. 
2013 жылғы 4-тоқсанда бизнес субъектілеріне қатысты кредит саясаты қатаңдатылуы мүмкін. Мәселен, банктердің 12%-ы кредит саясатын қатаңдатуды жоспарлайды, ал банктердің 88%-ы болса, өзгеріссіз қалдыруды күтеді. Шет елдің қатысуы бар жекелеген банктер, сондай-ақ қазақстандық капитал бар кейбір банктер көбірек ықпал етуі мүмкін, ал ірі банктердің бестігі кредит саясатын өзгеріссіз қалдыруды болжайды. 
Мыналар бизнесті кредиттеудің негізгі тежеуші факторлары болуын жалғастыруда: (1) банк секторындағы проблемалық кредиттер үлесінің жоғары болуы; (2) теңгенің ұзақ мерзімді өтімділігінің тапшылығы; (3) компаниялардың ашық болмауы (қаржылық сауаттылықтың төмендігі, қаржылық есептіліктің ашық еместігі); (4) сот жүйесінің жетілдірілмеуі. 

II. Жеке тұлғаларды кредиттеу нарығы
Кредиттік тәуекелді және өтімділік тәуекелін барынша азайту мақсатында 2013 жылғы 3-тоқсанда банктерде жалпы алғанда бөлшек секторын кредиттеуге ниетінің төмендегені байқалды, нәтижесінде кредиттік саясаты қатайтылды, тиісінше қарыз алушылар тарапынан кредиттерге сұранысының баяулауы байқалады. Ипотекалық кредиттер бойынша кредиттік саясаттың қатаюына Қазақстанның қатысуы бар банктер ықпал етті, ал тұтынушылық кредиттер бойынша шетелдің қатысуы бар банктер ықпал етті. Сонымен бірге, банктер үшін тұтынушылық кредиттеу басым бағыт болып қалуда.

	3-диаграмма. Кредиттік ресурстарға сұраныс пен ұсыныстың өзгеруі, % респонденттер
(жеке тұлғалар)

	Дереккөзі: ҚРҰБ  


2013 жылғы 3-тоқсанның қорытындысы бойынша алдыңғы тоқсанмен салыстырғанда жеке тұлғалар тарапынан ипотекалық кредиттерге сұраныстың өсуі баяулады. Ипотекаға сұраныстың өсуін көрсеткен банктердің үлесі 36%-дан 30%-ға дейін төмендеді (3-диаграмма). Бұл ретте ипотекалық кредиттерді беру қарқыны ағымдағы жылғы 3-тоқсанда өткен жылдың осындай кезеңімен салыстырғанда 8,2%-ға өсті. Осылайша, ипотекалық кредиттеу нарығы 2013 жылғы 3- тоқсанның қорытындысы бойынша дамымады, бұл ұзақ мерзімді теңгедегі қорландырудың тапшылығы қысымымен қатар тұтынушылардың өз-өзіне  сенімділігінің төмендеуіне, кредиттеу шарттарының тартымсыз болуына, сондай-ақ жылжымайтын мүлік нарығының даму перспективаларының төмендеуіне де байланысты болды (4-диаграмма).
	4-диаграмма. Ипотекалық кредиттерге сұраныстың өзгеруіне  жекелеген факторлардың ықпалы

	Дереккөзі: ҚРҰБ             


Банктердің пікірі бойынша ипотекалық нарыққа шағын және орта бизнесті кредиттеу бағдарламалары сияқты мемлекеттік қолдау көрсету керек (әртүрлі мөлшерлемелерді/кепілдіктерді өтеу/субсидиялау). Осыған байланысты ипотекалық кредиттеу нарығында алдыңғы кезеңдегідей 3-тоқсанда кредиттік саясатының қатаюы байқалды: қатайтуды көрсеткен респонденттер  10% құрады, ал банктердің 3% кредиттік саясатын жеңілдетті және 80% астамы кредиттік саясатын өзгеріссіз қалдырды.
Сонымен бірге, банктердің ипотекалық нарықтағы белсенділігінің төмендеуі жылжымайтын мүлік бағаларының кейбір бәсеңдеуіне және жылжымайтын мүлік бағаларының өсуін күтіп отырған банктер үлесінің азаюына әсер етті (5-диаграмма). Қазақстан Республикасы Статистика агенттінің деректері бойынша жылжымайтын мүлік бағаларының өсу қарқыны 2-тоқсандағы 2,9%-дан 3-тоқсандағы 2,2%-ға дейін төмендеді. Жылжымайтын мүлік бағаларының өсуін күтіп отырған банктер үлесі тиісінше 33,3%-дан 27,2%-ға дейін азайды және банктердің үштен екісі (66,6%) жылжымайтын мүліктің бағалары өзгеріссіз қалады деп күтуде. 

	5-диаграмма. Банктердің күтуі және жылжымайтын мүліктің орташа бағасының нақты өзгеруі

	 Дерек көзі: ҚРҰБ, ҚР Статистика агенттігі


Тұтынушылық кредиттеу нарығында кредитке сұраныстың өсуінің бәсеңдеуі байқалып отыр: тұтынушылық кредиттерге сұраныстың өсуін мәлімдеген банктердің үлесі 56%-дан 41%-ға азайды. Сұраныстың өсуінің кейбір бәсеңдеуіне қарамастан, ҚҚК деректері бойынша 3-тоқсанда өткен жылдың осындай кезеңімен салыстырғанда тұтынушылық кредиттер беру 51,6%-ға ұлғайды.

Тұтынушылық кредиттерге әсер ететін негізгі факторлар өткен жылдардағыдай халықтың ұзақ пайдаланылатын тауарларға қажеттілігі және тұтынушылардың сенімділігі (борыштық ауыртпалықты қабылдау) болып отыр (6-диаграмма).   

Банктердің тұтынушылық кредиттеу нарығында шоғырлануының жоғары болуы және бірқатар банктің ипотекалық кредиттен  тұтынушылық кредитке қайта бағдарлануы ұзақ мерзімді өтімділіктің тапшылығымен ғана емес, сонымен қатар қысқа мерзімде жоғары кірістілік алудағы жоғары мүдделілікпен түсіндіріледі. 

	6-диаграмма. Жекелеген факторлардың тұтынушылық кредиттер бойынша сұраныстың өзгеруіне әсер етуі

	Дерек көзі: ҚРҰБ


Клиенттер тарту үшін банктер кредиттеу нарығында неғұрлым тартымды өнімдер және қызмет көрсетулер жасауға мәжбүр. Тұтынушылық кредиттеу нарығында банктер өнімдер бойынша бағаға жатпайтын талаптарды жақсарту, оның ішінде көрсетілетін қызметтің сапасын жетілдіру және клиенттердің кредит өніміне қажеттілігін анықтау бойынша жұмыс істеуді жоспарлап отыр.  

Банктер болашақта кредиттеудің неғұрлым перспективалық бағыттары ретінде кредит картасы және автокредиттеу сияқты кредит өнімдерін дамытуды жоспарлап отыр. 
3-тоқсанда тұтынушылық кредиттер бойынша кредиттік тәуекелді барынша азайту мақсатында банктер кредиттік саясаттарын күшейтті (15,6%), ал банктердің көпшілік бөлігі (75%) кредиттік саясаттарын өзгеріссіз қалтырды және банктердің бар жоғы 10% оны бәсеңдетті (7-диаграмма). Бұл ретте 3-тоқсанда шетелдік қатысуы бар кейбір банктер тұтынушылық кредиттер бойынша кредиттік саясатты күшейтуге қомақты қысым жасады,  ал қазақстандық капиталы бар жекелеген банктер кредиттік саясат аздап бәсеңдеуіне ғана әсер етті.
	7-диаграмма. Банктердің кредит саясаты өзгеруі

	               Дереккөзі: ҚРҰБ    


I. Тәуекелдер картасы
Несие портфелі жақсаруын күтетін банктердің үлесі алдыңғы кезеңмен салыстырған 3-тоқсанда негізінен корпоративтік сектор бөлігінде төмендеді, ал жеке тұлғалардың портфелі бойынша елеулі өзгерістер болған жоқ. Бұл ретте кепіл мүлігін өндіріп алу және проблемалық кредиттерді қайта құрылымдау жөніндегі операциялардың саны 2013 жылғы 2-тоқсанмен салыстырғанда 3-тоқсанда айтарлықтай өзгерген жоқ.

Мәселен, 2013 жылғы 3-тоқсанда банктердің 78,3% несие портфелінің сапасы өзгеріссіз қалады деп болжайды, банктердің 10,8% несие портфелінің сапасы жақсарады деп күтуде, бүл ретте банктердің осындай үлесі несие портфелінің сапасы нашарлайды деп күтуде (8-диаграмма).

	8-диаграмма. Банктердің несие портфелі сапасының өзгеруін күту

Банктердің пікірі бойынша, несие портфелінің сапасы тұрақтанды және 2013 жылдың аяғына дейін банктер бірталай нашарлауды жоспарламайды. Баланстарды тазартуды ынталандыру бойынша реттеу шаралары банктерді кредиттік портфельдің сапасын жақсартуға итермелейді деп күтілуде.

3-тоқсанда банктердің кредиттік тәуекелді қабылдауы 2-тоқсанның деңгейінде қалды (21,6%), сонымен қоса, банк секторындағы өтімділіктің тапшылығы 2-тоқсамен салыстырғанда 3-тоқсанда өтімділік тәуекелін тиісінше 8%-дан 22%-ға дейін ұлғайтуды көрсеткен банктердің үлесі қомақты түрде өсуіне әсер етті (9-диаграмма).
Заңды және жеке тұлғалардың депозиттері банктерді қорландырудың негізгі көзі болып қалуда, бұл банктердің бағалауымен расталады (банктердің 61% және 56% депозиттерге басымдық береді), жұмыс істеп тұрған акционерлердің есебінен капиталды ұлғайту (32%), алынған кірісті қайта инвестициялау (30%), қазақстандық қор биржасында борыштық бағалы қағаздарды орналастыру (20%). Сонымен қатар, банктердің 11% мемлекеттік қолдауды күтуде.
	9-диаграмма.  Банктердің тәуекелдерді қабылдауы

� Осы жерде және одан әрі диаграммалардағы нәтижелер респонденттер жауаптарының таза пайыздық өзгеруінің өзгерісі түрінде берілген, ол қандай да болмасын өлшемнің ұлғаюын/жұмсаруын белгілеген респонденттердің  %-ның және қандай да болмасын өлшемнің төмендеуін/қатаңдауын белгілеген респонденттердің %-ның айырмасы ретінде есептеледі. Мән қандай да болмасын өлшемнің төмендеуінің/қатаңдауының 0 төмен, қандай да болмасын өлшемнің жұмсаруының/ұлғаюының 0 жоғары. Бұл жағдайда диаграммада нақты сұраныстың және сұраныстың күтілердің өзгеруі берілген. 





�Осында және бұдан әрі мәтін бойынша ҚҚК – Қазақстан Республикасы Ұлттық Банкінің Қаржы нарығын және қаржы ұйымдарын реттеу мен қадағалау комитеті

